
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
গোড়ায় গলদ ܐܶ) ܐܰ) ܓ
ভালো এবং স্বভাবটিও ভালো ।
নিমাই। আচ্ছা, এখন তা হলে আমরা কেউ দেখব না ; একেবারে সেই বিবাহের রাত্রে মিলিয়ে দেখা যাবে।
চন্দ্ৰকান্ত । এ কিন্তু বড়ো মজা হচ্ছে ভাই- আমার লাগছে বেশ। সত্যি সত্যি একটা গুরুতর যে কিছু হচ্ছে তা মনেই হচ্ছে না। বাস্তবিক, বিনোদের যদি বিয়ে করতে হয় তো এইরকম বিয়েই ভালো। নইলে, ও যে গভীরভাবে রীতিমত প্ৰণালীতে ঘটকালি দিয়ে দরিদম ঠিক করে একটি ছিচৰ্কাদুনে দুধের মেয়ে বিয়ে করে এনে মানুষ করতে বসবে, সে কিছুতেই মনে করতে পারি নে। তোমরা একটু বোসো ভাই, আমি আমনি বাড়ির ভিতর থেকে চট করে চাদরটা পরে আসি।
[প্ৰস্থান
দ্বিতীয় দৃশ্য
চন্দ্ৰকান্তের অন্তঃপুর চন্দ্ৰকান্ত ও ক্ষান্তমণি
চন্দ্ৰকান্ত । বড়োবাউ, ও বড়োবউ। চাবিটা দাও দেখি । ক্ষান্তমণি । কেন জীবনসর্বস্ব নয়নমণি, দাসীকে কেন মনে পড়ল। চন্দ্ৰকান্ত । ও আবার কী । ক্ষান্তমণি। নাথ, একটু বসো, তোমার ঐ মুখচন্দ্ৰমা বসে বসে একটু নিরীক্ষণ করি— চন্দ্ৰকান্ত | ব্যাপারটা কী। যাত্রার দল খুলবে নাকি। আপাতত একটা সাফ দেখে চাদর বের করে দাও দেখি, এখনি বেরোতে হবে
ক্ষান্তমণি । (অগ্রসর হইয়া) আদর চাই! প্ৰিয়তমা! তা আদর করছিা! চন্দ্ৰকান্ত । (পশ্চাতে হঠিয়া) আরো ছি. ছি. ছি ! ও কী ও ! ক্ষান্তমণি। নাথ, বেলফুলের মালা গেথে রেখেছি, এখন কেবল চাদ উঠলেই হয়।— কিন্তু সেই শোলোকটি লিখে দিয়ে যাও, আমি ততক্ষণ মুখস্থ করে রাখি
চন্দ্ৰকান্ত । ওঃ ! গুণবৰ্ণনা আড়াল থেকে সমস্ত শোনা হয়েছে দেখছি। বড়োবাউ, কাজটা ভালো হয় নি। ওটা বিধাতার অভিপ্ৰায় নয়— তিনি মানুষের শ্রবণশক্তির একটা সীমা নির্দিষ্ট করে দিয়েছেন— তার কারণই হচ্ছে, পাছে অসাক্ষাতে যে কথাগুলো হয় তাও মানুষ শুনতে পায় ; তা হলে পৃথিবীতে বন্ধুত্ব বল, আত্মীয়তা বল, কিছুই টিকতে পারে না।
ক্ষান্তমণি। ঢের হয়েছে গোসাই ঠাকুর, আর ধর্মোপদেশ দিতে হবে না। আমাকে তোমার পছন্দ হয় না, না ?
চন্দ্ৰকান্ত । কে বললে পছন্দ হয় না। ক্ষান্তমণি। আমি গদ্য, আমি পদ্য নই, আমি শোলোক পড়ি নে, আমি বেলফুলের মালা পরাই GNー
চন্দ্ৰকান্ত। আমি গললগ্নীকৃতবস্ত্র হয়ে বলছি, দোহাই তোমার, তুমি শোলোক পোড়ো না, তুমি, মালা পরিয়ো না, ওগুলো সবাইকে মানায় না
ক্ষান্তমণি। কী বললে । চন্দ্ৰকান্ত। আমি বললুম যে, বেলফুলের মালা আমাকে মানায় না, তার চেয়ে সাফ চাদরে ঢের বেশি শোভা হয়- পরীক্ষা করে দেখো ।
ক্ষান্তমণি। যাও যাও, আর ঠাট্ট ভালো লাগে না । (অঞ্চলে মুখ আবরণ করিয়া) আমি গদ্য, আমি বেলেস্তারা ! [রোদন

		 এই পাতা শেষ সম্পাদিত হয়েছে ১১:৪৫টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

